
 

 
 
 
 
 
 
 
 
 
 
 
 
 
 

 
 
 

   

ᐋᓐᓂᐊᖅᑐᓕᕆᓂᖅ ᑲᓇᑕᒥ        2011-42 
ᑐᓴᒐᒃᓴᐃᑦ ᓴᕿᑎᑕᐅᓵᖅᑐᑦ 
 
ᑲᓇᑕᐅᑉ ᒐᕙᒪᒃᑯᖏᑦ ᐱᓕᕆᖃᑎᖃᖅᐳᑦ ᓄᓇᕗᒻᒥᒃ ᐃᑲᔪᖅᑕᐅᔾᔪᑎᒃᓴᓄᑦ ᒪᒃᑯᒃᑐᑦᓄ 

ᐋᖓᔮᕐᓇᖅᑐᓂᒃ ᐊᑐᓕᖅᑎᑦᑎᑕᐃᓕᒪᓂᕐᒧᑦ 
 
ᒫᔾᔨ 16, 2011 
ᓴᕿᑎᑕᐅᑲᐅᑎᒋᔭᕆᐊᓕᒃ 

 
  
ᓱᓕᔪᓂᒃ ᐅᓂᒃᑳᕋᓛᑦ: ᑮᓇᐅᔭᒃᓴᖃᖅᑎᑕᐅᓂᖏᑦ ᒪᕐᕈᒃ ᐱᓕᕆᐊᖃᕈᑏᒃ ᓄᓇᕗᒻᒥ 
ᐊᑖᒍᑦ ᐋᖓᔮᕐᓇᖅᑐᓕᕆᓂᕐᒥᒃ ᐃᑲᔪᖅᑕᐅᓂᕐᒧᑦ ᐊᑐᒐᒃᓴᐃᑦ ᐊᒻᒪᓗ 
ᐋᖓᔮᕐᓇᖅᑐᓕᕆᓂᕐᒧᑦ ᖃᓄᐃᓕᐅᕈᑎᒃᓴᐃᑦ ᓄᓇᓕᖕᓂ ᑮᓇᐅᔭᒃᓴᐃᑦ (http://web.hc-

sc.gc.ca/ahc-asc/media/nr-cp/_2011/rapb_fs_Drug_funding-eng.php) 

ᐃᖃᓗᐃᑦ, ᓄᓇᕗᑦ–ᓂᕈᐊᖅᑕᐅᓯᒪᔪᖅ ᓕᐅᓇ ᐊᒡᓘᒃᑲᖅ, ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ, 
ᐅᓪᓗᒥ ᑐᓴᖅᑎᑦᑎᖃᐅᔪᖅ ᑮᓇᐅᔭᒃᓴᓂᒃ ᐃᑲᔪᖅᑕᐅᔾᔪᑎᒃᓴᓂᒃ ᐊᑕᒍᑦ ᑲᓇᑕᓕᒫᒥ 
ᐋᖓᔮᓇᖅᑐᖃᖅᑎᑦᑎᑕᐃᓕᒪᓂᕐᒧᑦ ᖃᓄᐃᓕᐅᕈᑕᐅᔪᓂᒃ, ᒪᕐᕈᖕᓄᑦ ᐱᓕᕆᐊᔾᔪᑎᒃᓵᖕᓄᑦ, 
ᐃᑲᔪᕐᓂᐊᖅᑐᓂᒃ ᒪᒃᑯᒃᑐᓂᒃ ᓄᓇᕗᒻᒥᐅᓂᒃ, ᐋᖓᔮᕐᓇᖅᑐᓂᒃ ᐊᑐᓕᖅᑎᑦᑎᑕᐃᓕᒪᓂᖅ, 
ᐊᒻᒪᓗ ᐃᑲᔪᖅᑕᐅᓂᖏᓐᓂᒃ ᑕᐃᒃᑯᐊ ᐋᖓᔮᕐᓇᖅᑐᓂᒃ ᐊᑐᖃᑦᑕᓪᓕᐊᓂᒃᑐᓂᒃ, 
ᓄᓇᓕᖕᓂ ᑎᑭᕋᕐᔪᐊᕐᓂ, ᖁᕐᓗᖅᑑᕐᒥ, ᑲᖏᖅᖠᓂᕐᒥ ᐊᒻᒪᓗ ᑲᖏᖅᑐᒑᐱᖕᒥᐅᓂ.  

ᑲᓇᑕᐅᑉ ᒐᕙᒪᒃᑯᖏᑦ ᐅᐱᓐᓂᖃᖅᐳᑦ ᐱᓕᕆᖃᑎᖃᕐᓂᕐᒥᓂᒃ ᑲᓇᑕᐅᑉ 
ᐊᕕᒃᑐᖅᓯᒪᓂᖏᓐᓂᒃ, ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᐅᔪᓂᒃ ᐊᒻᒪᓗ ᓄᓇᓕᖕᓂ 
ᑲᓇᑕᓕᒫᒥ, ᐃᑲᔪᖅᑕᐅᓂᖏᓐᓄᑦ ᐊᑐᓕᖅᑎᑦᑎᑕᐃᓕᒪᓂᖅ ᐊᒻᒪᓗ ᐊᑐᖃᑦᑕᓕᐊᓂᒃᑐᑦ 
ᒪᒃᑯᒃᑐᓂ,” ᐅᖃᖃᐅᔪᖅ ᒥᓂᔅᑕ ᐊᒡᓘᒃᑲᖅ. “ᑖᒃᑯᐊᒃ ᒪᕐᕈᒃ ᐱᓕᕆᐊᒃᓵᒃ 
ᐱᔪᓐᓇᐅᑎᖃᕈᑕᐅᓂᐊᖅᑐᑦ ᐅᑭᐅᖅᑕᖅᑐᒥᐅᓂ ᒪᒃᑯᒃᑐᓂ ᐱᑕᖃᕆᐊᖃᖅᑐᓂᒃ 
ᐃᓕᓐᓂᐊᖅᑎᑕᐅᓯᒪᓂᖏᓐᓄᑦ ᐱᐅᖏᓐᓂᖏᓐᓂᒃ ᖃᓄᐃᓕᔭᐅᔾᔪᑕᐅᖃᑦᑕᕐᓂᖏᓐᓂᒃ 
ᐊᖓᔮᕐᓇᖅᑐᓂᒃ ᐊᑐᖃᑦᑕᓕᕌᖓᒥᒃ.” 

ᐱᔾᔪᑕᐅᓗᐊᖅᑐᖅ ᓯᕗᓪᓕᐅᓂᖅᓴᓂᒃ ᐱᓕᕆᐊᒃᓴᓂᒃ, ᐊᖓᔮᕐᓇᖅᑐᓂᒃ 
ᐊᑐᖃᑦᑕᕐᓂᖏᓐᓂᒃ ᒪᒃᑯᒃᑐᓄᑦ ᓯᓚᑎᒥᐅᓄᑦ 
ᐃᑲᔪᖅᑕᐅᓂᖏᑦ/ᐅᖃᓪᓚᕖᒃᓴᖃᖅᑎᑦᑎᓂᖅ ᐱᖓᓱᓂᒃ ᓄᓇᓕᖕᓂ ᓄᓇᕗᒻᒥ 
ᐱᔾᔪᑎᖃᕐᓂᐊᖅᑐᑦ ᐃᓕᓐᓂᐊᖅᑎᑦᑎᓯᒪᓂᕐᒥᒃ ᒪᒃᑯᒃᑐᓂᒃ ᐃᑲᔪᕋᓱᐊᖅᑎᓂᒃ   

ᐅᐃᕆᓯᒪᔪᓂᒃ ᐊᔪᓕᖅᓯᒪᔪᓂᒃ ᐋᖓᔮᕐᓇᖅᑐᓂᒃ ᐊᑲᐅᖏᓕᐅᕈᑎᖃᖅᑐᓂᒃ ᒪᒃᑯᒃᑐᓂ 
ᐅᓗᕆᐊᓇᖅᑐᒦᑦᑐᓐᓂ, ᐅᑭᐅᖃᕐᓂᖏᓐᓂᒃ 12-24−ᓂᒃ. ᐅᓗᕆᐊᓇᖅᑐᒦᖃᑕᐅᔪᑦ ᒪᑯᒃᑐᑦ 
ᐃᓚᖃᖅᐳᑦ ᓯᖓᐃᔪᓂᒃ/ᓇᔾᔨᔪᓂᒃ ᐊᕐᓇᓂᒃ, ᒪᒃᑯᒃᑐᓂᒃ ᐱᓯᒪᔭᐅᑲᐃᓐᓇᖅᑐᓂᒃ 
ᐃᓄᓕᕆᔨᒃᑯᓐᓄᑦ ᐊᒻᒪᓗ ᒪᒃᑯᒃᑐᑦ ᐃᓕᓐᓂᐊᕐᓂᕐᒥᓂᒃ ᓄᖃᖓᓕᖅᑐᑦ. ᐊᒻᒪᓗᑦᑕᐅᖅ, 
ᒪᒃᑯᒃᑐᓄᑦ ᑐᑭᓯᐅᒪᔭᐅᔪᑦ ᐅᖃᓕᒫᒐᕋᓛᑦ ᓴᓇᔭᐅᓯᒪᓂᐊᖅᑐᑦ, ᐃᓚᖃᖅᓱᑎᒃ 
ᖃᓄᐃᓕᐅᕈᑕᐅᔪᓐᓇᕐᒪᖔᑕ ᒪᓕᒐᕐᓂᒃ ᓱᕋᐃᓪᓗᑎᒃ ᐊᖓᔮᕐᓇᖅᑐᓂᒃ ᐊᑐᖃᑦᑕᕐᓂᖏᓐᓂ, 
ᑐᓂᐅᖃᖅᑕᐅᓯᒪᓂᐊᖅᓱᑎᒡᓗ ᐃᓚᐅᔪᒪᔪᓄᑦ ᓄᓇᓕᖕᓄᑦ. ᓄᓇᕗᒻᒥ ᐋᓐᓂᐊᖅᑐᓕᕆᔩᑦ 
ᐊᒻᒪᓗ ᐃᓄᓕᕆᔨᒃᑯᑦ ᑐᓂᔭᐅᓂᐊᖅᑐᑦ ᐅᖓᑖᓂᒃ $1.6 ᒥᓕᔭᓐᓂ, ᐱᖓᓱᓂᒃ ᐊᕐᕋᒍᓂᒃ 
ᐊᑐᖅᑐᒃᓴᓂᒃ, ᑲᓇᑕᐅᑉ ᒐᕙᒪᒃᑯᖏᓄᑦ ᑕᒪᒃᑯᓄᖓ ᐱᓕᕆᐊᒃᓴᓄᑦ.  
  
 
 

 
“ᐱᐅᔪᐊᓘᖕᒪᑦ ᐱᓕᕆᖃᑎᖃᕐᓂᖅ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑕᒪᓐᓇ 
ᐱᓕᕆᐊᕆᓂᐊᖅᓱᒍ. ᑕᒪᓐᓇᓗ ᐱᒋᐊᖅᑎᑕᖅ ᐱᒻᒪᕆᐊᓘᓪᓗᓂ ᐱᒋᐊᓂᐅᕗᖅ 
ᓄᓇᕗᒻᒥᐅᓂᒃ ᐊᑐᖏᓐᓂᖅᓴᐅᑎᑦᑎᕙᓪᓕᐊᓂᕐᒧᑦ ᐋᖓᔭᕐᓇᖅᑐᓂᒃ ᒪᒃᑯᒃᑐᓂᒃ 
ᓄᓇᕗᒻᒥ,” ᐅᖃᓚᐅᖅᑐᑎᖅ ᓄᓇᕗᒻᒥ ᐋᓐᓂᐊᖅᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ 
ᒥᓂᔅᑕᖓᑦ, ᑕᒐᒃᑰᕐᓕ.  

“ᖁᕕᐊᓇᖏᑦᑐᒻᒪᕆᐊᓘᓪᓗᓂ ᓱᓕᔪᖅ ᐊᒥᓱᒻᒪᕆᐊᓗᐃᑦ ᒪᒃᑯᒃᑐᑦ ᓄᓇᕗᒻᒥᐅᑦ 
ᐊᑐᖃᑦᑕᕐᒪᑕ ᐊᑐᕐᓂᕐᓗᖃᑦᑕᖅᓱᑎᒡᓗ ᐃᒥᐊᓗᖕᒥᒃ, ᒪᓕᒐᕐᓂᒡᓗ ᓱᕋᐃᓂᒃᑯᑦ 
ᐋᖓᔮᕐᓇᖅᑐᓂᒃ. ᐊᒥᓱᐃᖅᓱᑕ ᐅᖃᖃᑦᑕᖅᑐᒍᑦ ᒪᒃᑯᒃᑐᑦ ᓯᕗᓂᒃᓴᕆᓂᕋᖅᓱᒋᑦ, ᑭᓯᐊᓂᓕ 
ᖃᓄᐃᑦᑐᒥᒃ ᓯᕗᓂᒃᓴᖃᕈᓐᓇᖅᐸᑦ ᐅᐃᕆᓯᒪᓕᐊᓂᒃᑯᑎᒃ ᐃᓐᓇᐅᓕᖅᑎᓪᓗᒋᑦ? ᑕᒪᒃᑯᐊ 
ᒪᒃᑯᒃᑐᓄᑦ ᐃᑲᔪᕆᐊᖅᑏᑦ ᐅᖃᓪᓚᒡᕕᒃᓴᐃᑦ ᐱᓕᕆᖃᑎᖃᕈᓐᓇᕐᓂᐊᓕᖅᑐᑦ ᒪᒃᑯᒃᑐᓂᒃ 
ᐅᓗᕆᐊᓇᖅᑐᒦᑦᑐᓂᒃ, ᐃᓕᓐᓂᐊᖅᑎᑕᐅᓂᖏᓐᓄᑦ, ᐊᒻᒪᓗ 
ᐊᖅᑯᓯᐅᖅᑕᐅᓯᒪᔪᓐᓇᕐᓂᖏᓐᓄᑦ ᐃᑲᔪᖅᑕᐅᕕᖕᓄᑦ, ᐃᑲᔪᖅᑕᐅᔭᕆᐊᖃᖅᑎᓪᓗᒋᑦ 
ᐋᖓᔮᕐᓇᖅᑐᓂᒃ ᐊᑐᖅᑕᐃᓕᒪᓂᖅ ᐊᑐᕐᓂᕐᓗᒃᑕᐃᓕᒪᓂᕐᒥᒡᓗ,” ᐅᖃᖃᐅᒋᕗᖅ.  
 
ᑐᒡᓕᖅᐹᖅ ᐱᓕᐊᒃᓴᖅ ᑕᐃᔭᐅᔪᖅ, ᑎᑭᕋᕐᔪᐊᕐᒥ ᒪᒃᑯᒃᑐᓄᑦ ᐃᓚᐅᑎᑕᐅᓂᖏᓐᓄᑦ 
ᐊᑐᒐᒃᓴᐃᑦ ᑐᕌᖓᔪᖅ ᐃᓕᓐᓂᐊᖅᑎᑦᑎᓂᕐᒥᒃ ᖃᐅᔨᒪᑎᑦᑎᓂᕐᒥᒡᓗ ᒪᒃᑯᒃᑐᓄᑦ 
ᐋᓐᓂᐊᓕᕈᑕᐅᔪᓐᓇᕐᓂᖏᓐᓂᒃ ᑎᒥᒧᑦ ᐊᒻᒪᓗ ᐄᓄᓯᕐᒧᑦ ᒪᓕᒐᕐᓂᒃ ᓱᕋᐃᓪᓗᑎᒃ 
ᐋᖓᔮᕐᓇᖅᑐᖅᑐᖃᑦᑕᕐᓂᕐᒥᒃ, ᑕᒡᕘᓇᓴᐃᓐᓇᖅ ᑐᓴᐅᒪᑎᑕᐅᓂᐊᖅᓱᑎᒃ ᖃᓄᐃᓇᖏᑦᑐᒥᒃ 
ᐃᓅᓯᖃᕈᒪᕐᓂᕐᒧᑦ ᓂᕈᐊᖔᕈᓐᓇᖃᑦᑕᕐᓂᖅ. ᐊᓯᖏᑦ ᐱᔭᒃᓴᐃᑦ ᓱᕐᓗ 
ᐃᓕᓐᓂᐊᖅᑎᑦᑎᔾᔪᑎᒃᓴᐃᑦ ᑲᑎᖓᑎᑕᐅᓗᑎᒃ ᓲᕐᓗ ᕼᐃᑉ ᕼᐋᑉᒥᒃ ᒧᒥᕆᐅᖅᓴᓂᕐᒥᒃ 
ᐃᑲᔪᕐᓂᖃᕐᒥᔪᑦ ᐊᔭᐅᖅᑕᐅᓂᖏᓐᓂᒃ ᐱᐅᔪᓂᒃ ᑎᒥᒧᑦ ᐱᐅᓯᖃᖅᐸᓪᓕᐊᓂᕐᒥᒃ 
ᒪᒃᑯᒃᑐᑎᓂ. ᑕᒪᓐᓇ ᐱᓕᕆᐊᒃᓴᖅ ᐃᑲᔪᕐᓂᖃᕐᓂᐊᖅᑐᖅ ᐊᕙᑎᓕᐅᖅᓯᒪᓂᖅ 
ᐱᔫᒥᓴᐃᓂᕐᒥᒃ ᓴᖏᔫᔪᓐᓇᕐᓂᖅ ᐊᒻᒪᓗ ᑲᔪᓯᑐᐃᓐᓇᕈᓐᓇᕐᓂᖅ ᐊᔪᖏᓐᓂᖃᕐᓗᓂ 
ᐊᑐᓕᖅᑕᐃᓕᒪᓂᕐᒧᑦ ᐊᖓᔮᕐᓇᖅᑐᓂᒃ. ᐃᓕᓐᓂᐊᖅᑎᑕᐅᓯᒪᓂᖏᑦ ᐊᒻᒪᓗ 
ᐃᓕᖅᑯᓯᓕᕆᓂᖅ ᐱᒻᒪᕆᐅᓪᓗᑎᒃ ᐃᓚᒋᔭᐅᖕᒪᑕ ᑖᒃᑯᓇᓂ ᐱᓕᕆᐊᒃᓴᓂᒃ,  

ᑕᐃᒪᐃᓐᓂᖏᓄᓪᓗ, ᐱᐅᓯᑐᖃᕐᓂᒃ ᐃᓄᐃᑦ ᐃᓕᓐᓂᐊᖅᑎᑦᑎᕙᓚᐅᕐᓂᖏᑦ 
ᐃᓚᔭᐅᓯᒪᓕᖅᑐᑦ ᑐᖓᕕᐅᓂᐊᖅᑐᓄᑦ ᑖᑯᓄᖓ, ᐱᓕᕆᐊᒃᓴᕆᔭᐅᔪᓂᒃ ᐊᖓᔮᕐᓇᖅᑐᓂᒃ 
ᐊᑐᓕᖅᑎᑦᑎᑕᐃᓕᒪᓂᕐᒧᑦ ᑐᓴᒐᒃᓴᖃᕐᓂᕐᒧᑦ, ᐃᓐᓇᑐᖃᐃᑦ ᐅᓂᒃᑳᖅᑎᑕᐅᖃᑦᑕᕐᓂᐊᕐᒪᑕ. 
ᑕᒪᓐᓇ ᐱᓕᕆᐊᒃᓴᖅ ᐃᓚᖃᕐᓂᐊᕐᒥᔪᖅ ᐸᓖᓯᒃᑯᓐᓂᒃ/ᐳᑭᖅᑕᓕᒃᑐᓐᓂᒃ 
ᐅᖃᓪᓚᒡᕕᐅᖃᑦᑕᕐᓂᖏᓐᓂᒃ ᑐᑭᓯᑎᑦᑎᒋᐊᕐᓂᕐᒧᑦ, ᐊᒻᒪᓗ ᒐᕙᒪᒃᑯᑦ 
ᐋᓐᓂᐊᖅᑐᓕᕆᔨᒃᑯᖏᓐᓂᒃ ᐃᓄᓕᕆᔨᒃᑯᖏᓐᓂᒡᓗ. ᕼᐊᒻᒪᓚᑦᑯᑦ ᑎᑭᕋᕐᔪᐊᕐᒥ 
ᑐᓂᔭᐅᓯᒪᓂᐊᖅᑐᑦ ᖃᓂᒋᔭᖏᓐᓂᒃ $240,000 ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᐱᓕᕆᐊᒃᓴᖏᓐᓄᑦ ᑖᒃᑯᓂᖓ.  

 
 
 

   

ᑖᒃᑯᐊ ᑮᓇᐅᔭᐃᑦ ᐱᔪᓐᓇᐅᑕᐅᕗᑦ ᒪᒃᑯᒃᑐᓂᒃ ᐃᓚᐅᑎᑦᑎᔪᓐᓇᕐᓂᖅ ᖃᓄᐃᓕᐅᕐᓂᕐᒧᑦ 
ᐊᖓᔮᕐᓇᖅᑐᓂᒃ ᐊᑐᓕᖅᑎᑦᑎᑕᐃᓕᒪᓂᕐᒧᑦ ᓄᓇᑦᑎᓐᓂ,” ᐅᖃᖃᐅᔪᖅ ᐃᓗᐃᒡ ᓄᐳᑦ, 
ᓄᓇᓕᖕᓂ ᑮᓇᐅᔭᓕᐅᕐᕕᒃᓴᓄᑦ ᐱᕙᓪᓕᐊᔪᓕᕆᔨᐅᓂᕐᒧᑦ ᑲᒪᔨᐅᔪᖅ, ᑎᑭᕋᕐᔪᐊᕐᓂ.  

ᑖᒃᑯᐊ ᐃᑲᔫᑏᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᑲᔫᑕᐅᕗᑦ ᑲᓇᑕᓕᒫᒥ 
ᐊᖓᔮᕐᓇᖅᑐᖃᖅᑎᑦᑎᑕᐃᓕᒪᓂᕐᒧᑦ ᖃᓄᐃᓕᐅᕈᑕᐅᔪᓂ, ᑐᓴᒐᒃᓴᓕᐊᕆᔭᐅᓚᐅᖅᓯᒪᔪᓂᒃ 
ᑲᓇᑕᐅᑉ ᓯᕗᓕᐅᖅᑎᖓᓄᑦ ᓯᑏᕙᓐ ᕼᐋᐸᒧᑦ 2007−ᖑᑎᓪᓗᒍ. 

ᑖᒃᑯᐊᒃ ᒪᕐᕈᒃ ᐱᓕᕆᐊᒃᓵᖅ ᐃᑲᔪᖅᓱᖅᑕᐅᓯᒪᕘᒃ ᒪᕐᕉᖕᓂᒃ 
ᑮᓇᐅᔭᖅᑕᕐᕕᒃᓴᓕᐊᖑᓯᒪᔪᓄᑦ ᐊᑖᒍᑦ ᑲᓇᑕᓕᒫᒥ ᐋᖓᔭᕐᓇᖅᑐᓕᕆᓂᕐᒧᑦ 
ᐊᑐᓕᖅᑎᑦᑎᑕᐃᓕᒪᓂᕐᒧᑦ ᖃᓄᐃᓕᐅᕈᑎᐅᔪᓄᑦ: ᐊᖓᔮᕐᓇᖅᑐᓂᒃ ᐅᐃᕆᓯᒪᔪᓄᑦ 
ᐊᔪᓕᖅᓯᒪᔪᑦ ᒪᒥᓴᖅᑕᐅᓂᖏᓐᓄᑦ ᑮᓇᐅᔭᒃᓴᐃᑦ ᐊᒻᒪᓗ ᐊᖓᔮᕐᓇᖅᑐᓕᕆᓂᕐᒧᑦ 
ᖃᓄᐃᓕᐅᕆᐊᕈᑎᒃᓴᐃᑦ ᓄᓇᓕᖕᓂ ᐱᓕᕆᔾᔪᑎᒃᓴᐃᑦ ᑮᓇᐅᔭᖁᑎᒃᓴᖏᓐᓂᒃ. 
ᐊᖓᔮᕐᓇᖅᑐᓂᒃ ᐅᐃᕆᓯᒪᔪᓄᑦ ᐊᔪᓕᖅᓯᒪᔪᑦ ᒪᒥᓴᖅᑕᐅᓂᖏᓐᓄᑦ ᑮᓇᐅᔭᒃᓴᐃᑦ 
ᐃᑲᔫᑕᐅᕗᑦ ᐱᓕᕆᐊᒃᓴᓂᒃ ᑐᕌᖓᔪᓂᒃ ᐋᖓᔭᕐᓇᖅᑐᓂᒃ ᓄᖃᕋᓱᐊᕐᓂᕐᒧᑦ 
ᐃᑲᔪᖅᑕᐅᔾᔪᑎᒃᓴᖃᖅᑎᑦᑎᓂᖅᓴᐅᔪᒪᓂᖅ ᒪᒃᑯᒃᑐᓄᑦ ᐅᓗᕆᐊᓇᖅᑐᒦᑦᑐᓄᑦ. ᑲᓇᑕᓕᒫᒥ 
ᐋᖓᔭᕐᓇᖅᑐᓕᕆᓂᕐᒧᑦ ᐊᑐᓕᖅᑎᑦᑎᑕᐃᓕᒪᓂᕐᒧᑦ ᖃᓄᐃᓕᐅᕈᑎᐅᔪᑦ ᑮᓇᐅᔭᒃᓴᖏᑦ 
ᑮᓇᐅᔭᖃᖅᑎᑦᑎᔾᔪᑕᐅᕙᒃᐳᑦ ᖃᓄᐃᓇᖏᑦᑐᓂᒃ ᐊᔭᐅᕈᑕᐅᓂᕐᒧᑦ ᐊᒻᒪᓗ 
ᐊᑐᓕᖅᑎᑦᑎᑕᐃᓕᒪᓂᕐᒧᑦ ᐱᓕᕆᐊᖑᔪᒪᔪᓄᑦ ᑲᓇᑕᓕᒫᒥ, ᐊᕕᒃᑐᖅᓯᒪᓂᖏᓐᓂ, 
ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᐅᔪᓂ ᐊᒻᒪᓗ ᓄᓇᓕᖕᓂ. ᖃᓄᖅᑑᕆᐊᕈᑕᐅᕙᒃᐳᑦ ᐊᒥᓱᓂᒃ 
ᐊᖓᔭᕐᓇᖅᑐᖅᑐᖃᑦᑕᕐᓂᕐᒧᑦ ᐃᓱᒪᓘᑕᐅᓕᖅᐸᒃᑐᓂᒃ , ᐱᐊᓗᖅᑐᒥᒃ 
ᐅᓗᐊᓇᖅᑐᒦᓕᑲᐅᑎᒋᔪᓐᓇᖅᑐᓂ, ᓲᕐᓗ ᒪᒃᑯᒃᑐᓂ.  

ᐊᑏᑐᖅ ᑕᑯᓂᐊᕐᓂᐊᖅᐸᐃᑦ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᒃᐳᑦ ᐅᕙᓂ   National 
Anti-Drug Strategy website ᖃᐅᔨᒋᐊᑦᑎᐊᒃᑲᓐᓂᕈᒪᒍᕕᑦ. .  

 ᑐᓴᒐᒃᓴᓕᕆᔩᑦ ᐊᐱᖁᑎᖏᑦ            Également disponible en français 
 ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ 
 
 (613) 957-2983 
  
 ᔨᓂ ᕙᓐ ᐊᓪᔅᑕᐃᓐ 
 ᐃᖃᓇᐃᔭᕐᕕᖓᓂ ᓂᕈᐊᖅᑕᐅᓯᒪᔪᖅ ᓕᐅᓇ ᐊᒡᓘᒃᑲᖅ 
 
 ᑲᓇᑕᒥ ᒥᓂᔅᑕ ᐊᓐᓂᐊᖅᑐᓕᕆᓂᕐᒧᑦ 
 (613) 957-0200 
  
 ᐃᓄᓕᒫᓂᒃ ᐊᐱᖂᑎᒃᓴᐃᑦ 
 
 
(613) 957-2991 
 1-866 225-0709 
  

ᐊᓐᓂᐊᖅᑐᓕᕆᔨᑦ ᑲᓇᑕᒥ ᑐᓴᒐᒃᓴᓕᐊᕆᓯᒪᔭᖏᑦ ᐊᑐᐃᓐᓇᐅᖕᒥᔪᑦ ᖃᕆᑕᐅᔭᒃᑯᑦ 
ᐅᕙᓂ ᑐᕌᕈᒻᒥ 

www.healthcanada.gc.ca/media 
 


